
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՆԵՐԴՐՈՒՄԱՅԻՆ ԾՐԱԳՐԻ ՇՐՋԱՆԱԿՆԵՐՈՒՄ «ՌՈՒՍԱԼ ԱՐՄԵՆԱԼ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿՈՂՄԻՑ 200 ՄԻԼԻՈՆ ԴՐԱՄԸ ԳԵՐԱԶԱՆՑՈՂ ԱՊՐԱՆՔՆԵՐԻ ՆԵՐՄՈՒԾՄԱՆ ԴԵՊՔՈՒՄ ՄԱՔՍԱՅԻՆ ՄԱՐՄԻՆՆԵՐԻ ԿՈՂՄԻՑ ՀԱՇՎԱՐԿՎԱԾ ԱՎԵԼԱՑՎԱԾ ԱՐԺԵՔԻ ՀԱՐԿԻ ԳՈՒՄԱՐՆԵՐԻ ՎՃԱՐՄԱՆ ԺԱՄԿԵՏԸ ՄԻՆՉԵՎ ԵՐԵՔ ՏԱՐԻ ԺԱՄԿԵՏՈՎ ՀԵՏԱՁԳԵԼՈՒ ՄԱՍԻՆ
Հիմք ընդունելով «Ավելացված արժեքի հարկի մասին» Հայաստանի Հանրա​պետության օրենքի 6.1-ին հոդվածը և ղեկավարվելով Հայաս​տանի Հանրա​պետության կառավարության 2011 թվականի օգոստոսի 4-ի N1119-Ն որոշման պահանջներով` Հայաստանի Հանրապետության կառավարությունը ո ր ո շ ու մ է.

1. Հայաստանի Հանրապետության կառավարության սահմանած կարգով ընտրված «Ռուսալ Արմենալ» փակ բաժնետիրական ընկերության կողմից իրականացվող ներդրումային ծրագրի շրջանակներում 2014 թվականի նոյեմբերի 1-ից մինչև 2015 թվականի մարտի 1-ը ներառյալ ներմուծվող 200 միլիոն դրամը գերազանցող արժեքով ապրանքների` համաձայն հավելվածի, մաքսային մարմինների կողմից հաշվարկվող ավելացված արժեքի հարկի վճարման ժամկետը հետաձգել մինչև 2017 թվականի նոյեմբերի 1-ը:

2. Հայաստանի Հանրապետության էկոնոմիկայի նախարարին` ապահովել «Ռուսալ Արմենալ» փակ բաժնետիրական ընկերության հետ Հայաս​տանի Հանրա​պետության կառավարության 2011 թվականի օգոստոսի 4-ի N1119-Ն որոշման 1-ին կետի 3-րդ ենթակետով հաստատված` ներդրումային ծրագրի իրականացման ակնկալվող արդյունքների և մոնիթորինգի համա​կարգի մասին համապատասխան պայմանագրի կնքումը:
3. Սահմանել, որ սույն որոշման հավելվածում նշված են ապրանքների նախնական արժեքները:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ՀՈՎԻԿ ԱԲՐԱՀԱՄՅԱՆ

Հավելված

ՀՀ կառավարության 2014 թվականի
__________ -ի N …-Ա որոշման

ՑԱՆԿ

«ՌՈՒՍԱԼ ԱՐՄԵՆԱԼ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿՈՂՄԻՑ ՆԵՐՄՈՒԾՎՈՂ ԱՊՐԱՆՔՆԵՐԻ 

	N
	   ԱՏԳ ԱԱ

ծածկագիրը
	Անվանումը
	Չափման

միավոր
	Քանակը
	Ծագման երկիրը
	Արժեքը

(դրամ)

	1
	2
	3
	4
	5
	6
	7

	1.
	8514
	Վառարան`  ալյումինե  փայլաթիթեղը գլնափաթեթներով  թրծաթողման  համար
	հատ
	1
	Լեհաստան
	202663000

	2.
	8424
	Էլեկտրոստատիկ պատման  համակարգ
	հատ
	1
	Անգլիա
	310739000

	Ընդամենը
	513402000


ՀԻՄՆԱՎՈՐՈՒՄ

«ՆԵՐԴՐՈՒՄԱՅԻՆ ԾՐԱԳՐԻ ՇՐՋԱՆԱԿՆԵՐՈՒՄ «ՌՈՒՍԱԼ ԱՐՄԵՆԱԼ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿՈՂՄԻՑ 200 ՄԻԼԻՈՆ ԴՐԱՄԸ ԳԵՐԱԶԱՆՑՈՂ ԱՊՐԱՆՔՆԵՐԻ ՆԵՐՄՈՒԾՄԱՆ ԴԵՊՔՈՒՄ ՄԱՔՍԱՅԻՆ ՄԱՐՄԻՆՆԵՐԻ ԿՈՂՄԻՑ ՀԱՇՎԱՐԿՎԱԾ ԱՎԵԼԱՑՎԱԾ ԱՐԺԵՔԻ ՀԱՐԿԻ ԳՈՒՄԱՐՆԵՐԻ ՎՃԱՐՄԱՆ ԺԱՄԿԵՏԸ ՄԻՆՉԵՎ ԵՐԵՔ ՏԱՐԻ ԺԱՄԿԵՏՈՎ ՀԵՏԱՁԳԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ
1. Անհրաժեշտությունը

Սույն որոշման նախագծի ընդունումը պայմանավորված է ներդրումային ծրագրի շրջանակներում «Ռուսալ Արմենալ» ՓԲ ընկերության կողմից 200 մլն դրամը գերազանցող ապրանքների ներմուծման դեպքում մաքսային մարմինների կողմից հաշվարկված ավելացված արժեքի հարկի գումարների վճարման ժամկետը մինչև երեք տարի ժամկետով հետաձգելու անհրաժեշտությամբ` «Ավելացված արժեքի հարկի մասին» ՀՀ օրենքին և ՀՀ կառավարության 2011 թվականի օգոստոսի 4-ի N1119-Ն որոշման պահանջներին համապատասխան:

2. Ընթացիկ իրավիճակը և խնդիրները

«Ռուսալ Արմենալ» ՓԲ ընկերությունը ստեղծվել է 2000 թվականին «Քանաքեռի ալյումինի գործարան»-ի հիմքի վրա, հանդիսանում է ալյումինե փայլաթիթեղ արտադրող միակ ձեռնարկությունը Կովկասի և Կենտրոնական Ասիայի տարածաշրջաններում, ինչպես նաև խոշորագույն արտադրական ձեռնարկություններից մեկը Հայաստանում:

Ընկերությունը մտնում է աշխարհում ալյումինի և կավահողի խոշորագույն արտադրող «ՌՈՒՍԱԼ» ընկերության կազմի մեջ, որի արտադրանքը ներկայացված է ավելի քան 70 երկրներում` կազմելով աշխարհի ալյումինի արտադրանքի արտադրության կառուցվածքի շուրջ 10%-ը:
«Ռուսալ Արմենալ» ՓԲ ընկերությունը մշտապես իրականացնում է արդիականացման ծրագրեր և հիմնական սարքավորումների համալիր վերազինում է կազմակերպել 2004-2006թթ.: Ընկերությունը ստեղծումից ի վեր արդեն իսկ կատարել է շուրջ 120 մլն ԱՄՆ դոլար ներդրումներ այդ թվում գերմանական «Achenbach Buschutten» ֆիրմայի կողմից տեղադրված վառարաններում ջերմամշակման նոր տեխնոլոգիաների կիրառումով:
Ներդրումային ծրագրի շրջանակներում ընկերությունը նախատեսում է միջանկյալ թրծաթողման տեղամասի տեխնիկական վերազինում և փայլաթիթեղի երկայնական կտրման մեկ մեքենայի վերակառուցում: 
Վերազինման աշխատանքների կազմակերպման համար անհրաժեշտ ներմուծվող ապրանքների մասով ակնկալվում է ԱԱՀ-ի գումարների երեք տարի ժամկետով հետաձգում:
3. Տվյալ բնագավառում իրականացվող քաղաքականությունը

Ներդրումների ներգրավում և նոր որակյալ աշխատատեղերի ստեղծում:

4. Կարգավորման նպատակը և բնույթը

«Ավելացված արժեքի հարկի մասին» ՀՀ օրենքի և ՀՀ կառավարության 2011 թվականի օգոստոսի 4-ի N1119-Ն որոշման պահանջներին համաձայն ներդրումային ծրագրերի շրջանակներում 200 մլն դրամը գերազանցող ապրանքների ներմուծման դեպքում մաքսային մարմինների կողմից հաշվարկված ավելացված արժեքի հարկի գումարների վճարման ժամկետը մինչև երեք տարի ժամկետով հետաձգում:

5. Նախագծի մշակման գործընթացում ներգրավված ինստիտուտները և անձիք

ՀՀ ֆինանսների նախարարություն, ՀՀ արդարադատության նախարարություն, ՀՀ բնապահպանության նախարարություն:

6. Ակնկալվող արդյունքը

Ներդրումային ծրագրի շրջանակներում նախատեսվում է արտադրական հզորությունների ավելացում և ապրանքային արտադրանքի անվանացանկի ընդլայնում, որի արդյունքում թողարկվող ապրանքային արտադրանքի ավելացում է ակնկալվում մինչև 33600 տ/տարի (20%) և փայլաթիթեղի լրացուցիչ թողարկում 5600 տ/տարի ծավալով: Բացի վերը նշվածից, վերազինման աշխատանքները կհանգեցնեն նաև մի շարք այլ նպաստավոր պայմանների ստեղծմանը, մասնավորապես.

· 1***, 3***, 5***, 7*** и 8*** սերիաների համահալվածքներից փայլաթիթեղային նախապատրաստվածքի ջերմային մշակման տեխնոլոգիայի զարգացում, որը  կերաշխավորի նյութի առաջադրված մեխանիկական հատկությունների և  պլաստիկության  ձեռքբերումը, որի արդյունքում ջերմային մշակումը կերաշխավորի հատկությունների  կայունությունը  գլանափաթեթի ամբողջ երկարությամբ:

· Կոնտեյներային փայլաթիթեղի արտադրության կտրատման մեքենայի զինում յուղային պատվածքի էլեկտրոստատիկ պատման հանգույցով: Հատուկ յուղերով պատումը անհրաժեշտ է հետագա դրոշմում կատարելու համար:  
Վերազինման աշխատանքների համար նախատեսվում է ներդրումներ իրականացնել շուրջ 513.4 մլն ՀՀ դրամ, որի արդյունքում կստեղծվի 35 նոր աշխատատեղ: 

7. Այլ տեղեկություններ (եթե այդպիսիք առկա են)
ԱՄՓՈՓԱԹԵՐԹ

«ՌՈՒՍԱԼ ԱՐՄԵՆԱԼ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ՆԵՐԴՐՈՒՄԱՅԻՆ ԾՐԱԳՐԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	Հ/Հ
	Առարկության, առաջարկության հեղինակը¸ գրության ստացման ամսաթիվը, համարը
	Առարկության. առաջարկության բովանդակությունը
	Եզրակացություն, կատարված փոփոխությունները

	
	1
	2
	3

	1
	ՀՀ ֆինանսների նախարարություն  01.1/3-2/12498-14    2014-08-21 


	Ծրագրի գնահատման ամփոփ ցու​ցանիշը կազմում է 26 միավոր:
	-

	2
	ՀՀ բնապահպանության նախարարություն 1/01.3/11825-14 

2014-08-25 

	«Ռուսալ Արմենալ» ՓԲԸ ներդրումային ծրագրի շրջանակներում ներմուծվող սարքավորումների ԱԱՀ-ի գումարները հետաձգելու հետ կապված խնդիրը ՀՀ բնապահպանության նախարարության իրավասություններից դուրս է:

Միաժամանակ տեղեկացնում եմ, որ  գրությունում  նշված տեղեկատվության համաձայն վերազինման աշխատանքներն ըստ <<Շրջակա միջավայրի վրա ազդեցության գնահատման և փորձաքննության մասին>>  ՀՀ օրենքի /21.06.2014թ. ՀՕ-110/ 4-րդ և 14-րդ հոդվածների՝ ենթակա են շրջակա միջավայրի վրա ազդեցության փորձաքննության:
	Ընդունվել է ի գիտություն:


	ՏԵՂԵԿԱՆՔ
ՀՀ կառավարության 2011 թվականի  օգոստոսի 4-ի N1119-Ն որոշման պահանջներին համաձայն ծրագրի գնահատականները և ՀՀ էկոնոմիկայի նախարարության կողմից ամփոփված միջին արդյունք

	«Ռուսալ Արմենալ» ՓԲ ընկերություն

	Գնահատման չափորոշիչներ
	ՀՀ էկոնոմիկայի նախարարություն
	ՀՀ ֆինանսների նախարարություն
	Ամփոփված արդյունք

	Իրատեսականություն և հեռանկարայնություն (5)
	4
	3
	3.5

	Ռիսկայնության աստիճան (5)
	1
	1
	1.0

	Տնտեսության վրա մուլտիպլիկատիվ ազդեցություն (4)
	4
	4
	4.0

	Զբաղվածության ընդլայնում (7)
	3
	3
	3.0

	Նորարարություն և մրցակցային առավելություն (4)
	3
	3
	3.0

	Արտահանման խթանում, ներմուծման փոխարինում և (կամ) ենթակառուցվածքների զարգացում (8)
	4
	4
	4.0

	Պատշաճ մարքեթինգային քաղաքականություն և (կամ) ապրանքի կամ ծառայության պահանջարկի առկայություն (6)
	2
	2
	2.0

	Համաֆինանսավորման առկայություն (սեփականատիրոջ մասնակցությունը նախագծին` 50 և ավելի տոկոսով) (5)
	4
	3
	3.5

	Աշխատանքի արտադրողականություն (3)
	2
	2
	2.0

	Կորպորատիվ կառավարման կանոնագրքի սկզբունքների կիրառում (կորպորատիվ կառավարման տարեկան հայտարարագրի առկայություն) (3)
	1
	1
	1.0

	Ընդհամենը
	28
	26
	27.0


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

 ԷԿՈՆՈՄԻԿԱՅԻ ՆԱԽԱՐԱՐ

ԿԱՐԵՆ ՃՇՄԱՐԻՏՅԱՆ












Կատարող` Արդյունաբերության քաղաքականության վարչություն Ալեքսանդր Բալբաբյան
597146

